REPUBLIKA E SHQIPERISE
KOMISIONI QENDROR | ZGJEDHJEVE

Komisioni i Ankimimeve dhe Sanksioneve

VENDIM

PER RISHQYRTIMIN E KERKESES ANKIMORE NR. 53, DATE 27.04.2023 TE DEPOZITUAR NGA
PARTIA POLITIKE “PARTIA E LIRISE”

Komisioni i Ankimimeve dhe Sanksioneve né mbledhjen e datés 10.05.2023, me pjesémarrjen e:

Elvis CEFA - Relator

Elvin LAKO - Anétar

llirjan RUSMALI - Anétar

Koli BELE - Anétar

Ledio BRAHO - Anétar

Shqyrtoi ¢éshtjen me:

ANKUES: Partia politike “Partia e Lirisé”, pérfagésuar nga z. Altin Kaziaj

PALE E INTERESUAR: Partia politike “Partia Drejtési, Integrim dhe Unitet”, pérfagésuar

nga z.Shkélgim Sulo

—

OBIJEKT: 1. Kundérshtimi i vendimit nr. 404, daté 24.04.2023 i Komisionerit
Shtetéror té Zgjedhjeve “Pér caktimin e partive politike qé do té
propozojné anétarin e treté dhe té katért té grupeve té numérimit té
votave, pér zgjedhjet pér organet e geverisjes vendore té datés 14 Maj

2023".

2. Ndryshimin e vendimit, duke caktuar Partiné e Lirisé si parti politike
gé i lind e drejta e propozimit pér anétarin e katért té grupeve té
numérimit té votave, pér zgjedhjet pér organet e geverisjes vendore té

datés 14 Maj 2023.

BAZE LIGJORE: Nenet 21/b dhe 123/1 té ligjit nr. 10019, daté 29.12.2008 “Kodi

Zgjedhor i Republikés sé Shqipérisé”, té ndryshuar.

Rrethanat e ¢éshtjes:

1. VendimiiKAS-it nr. 71, daté 02.05.2023 u deklarua absolutisht i pavlefshém nga Kolegji Zgjedhor
Gjygésor me vendimin e tij nr. nr. 17, daté 09.05.2023. Kolegji vendosi “detyrimin e Komisionit
té Ankimimeve dhe Sanksioneve (KAS), té marré vendim brenda datés 10.05.2023, lidhur me
Kérkesén Ankimore Nr.53 daté 27.04.2023, depozituar nga subjekti zgjedhor “Partia e Lirisé”. Né
zbatim té kétij vendimi KAS-i zhvilloi mbledhjen pér rishqyrtimin né themel té kérkesés ankimore
nr. 53, né pérbérje té ploté té trupés dhe me pjesémarrjen e té njejtave palé, si né seancén e

shgyrtimit.

2. Komisioneri Shtetéror i Zgjedhjeve né zbatim té nenit 95, paragrafi 2 dhe nenit 96 pika 2, té ligjit
nr.10019 daté 29.12.2008 "Kodi Zgjedhor Republikes sé Shqipérisé" té ndryshuar dhe Udhézimit
té Komisionerit Shtetéror i Zgjedhjeve nr. 5, daté 16.03.2021 "Pér procedurat e hedhjes sé shortit
pér caktimin e partive politike gqé propozojné anétarin e treté dhe té katért té GNV" jo mé voné

se 30 dité para datés sé zgjedhjeve, organizon né seancé publike hedhjen e shortit pér caktimin

e partive politike qé propozojné anétarin e treté dhe té katért té Grupeve t& Numeérimit té

Votave.

Né seancén publike té datés 24.04.2023, me vendimin nr. 404, Komisioneri Shtetéror i Zgjedhjeve
vendosi “ ...partité politike té opozités parlamentare, gé kané té drejté té propozojné anétarin e
katért té Grupeve té Numérimit té Votave, sipas rezultatit té shortit jané “Partia Drejtési, Integrim
dhe Unitet” dhe “Partia e Lirisé””, me arsyetimin se sipas rezultateve té zgjedhjeve té
pérgjithshme té vitit 2017 dhe konfigurimit shumicé-pakicé té Kuvendit né geljen e tij, kéto dy
parti politike pérmbushin kriteret e numrit t&€ mandatave dhe u lind e drejta pér té propozuar

anétarin e katért te GNV-ve.

Kundér kétij vendimi ka paraqitur kérkesé ankimore partia “Partia e Lirisé”, e cila ka kérkuar
shfugizimin e vendimit nr. 404, daté 24.04.2023 té Komisonerit Shtetéror té Zgjedhjeve “Pér
caktimin e partive politike qé do té propozojné anétarin e treté dhe té katért té Grupeve té
Numeérimit té Votave, pér zgjedhjet pér organet e geverisjes vendore té datés 14 maj 2023”, si
dhe ndryshimin e vendimit, duke kérkuar té drejtén e propozimit pér anétarin e katért té grupeve

té numérimit té votave.

Kérkesa ankimore nr. 53 iu paraqit KAS-it, i cili vendosi pranimin pér shqyrtim té saj me relator
z. Elvis Cefa. KAS-i caktoi seancén e shqyrtimit né datén 02.05.2023, ora 12:30. Né seancé ishin
té pranishém administrata e KQZ-sé, pérfagésuar nga Sekretari i Pérgjithshém z. YIli Merkaj,
pérfagésuesi i palés ankimuese “Partia e Lirisé” z. Altin Kaziaj si dhe pérfagésuesi i palés sé
interesuar PDIU, z. Shkélgim Sulo. Seanca e rishgyrtimit u zhvillua né datén 10.05.2023, ora

12:30.

Né seancén e datés 10.05.2023, pérfagésuesi i ankuesit kérkoi pérjashtimin e anétarit Ilirjan
Rusmali, bazuar né shkronjén “a” té nenit 30 té ligjit nr. 44/2015 “Kodi i procedurave
administrative i Republikés sé Shqipéris€”, me arsyetimin se anétari ndodhet né proceduré
konkurrimi prané Kuvendit té Shqipérisé pér njé post zyrtar dhe ky fakt e lidh me interes personal

té drejtpérdrejté me “Partiné Socialiste”. KAS-i, me vendim té ndérmjetém e rrézoi kété kérkesé.

Ankuesi “Partia e Lirisé” e pérfagésuar nga z. Altian Kaziaj pretendoi se vendimmarrja e
Komisionerit ka cénuar baraziné né garé midis paléve, pasi ka barazuar né peshé dy parti té
ndryshme, si né piképamjen elektorale ashtu dhe né até politike. Né zgjedhjet e vitit 2017, nga
ku bazohet dhe caktimiianétaréve té GNV-ve, “Partia e Liris€” ka marré 19 mandate deputetésh,
ndérsa “Partia Drejtési Integritet dhe Unitet” ka maré vetém 3 té tilla. Z. Kaziaj pretendoi se
vendimmarrja e Kolegjit Zgjedhor ndér vite ka sanksionuar faktin se shpérndarja e anétaréve té
administratés zgjedhore duhet béré sipas aktualitetit politik mazhorancé- minorancé. Gjithashtu,
ai parashtroi se subjekti zgjedhor PDIU garon vetém né njé bashki té vendit me kandidat pér
kryetar bashkie, ndérsa “Partia e Lirisé” kandidon né 61 bashkité e vendit duke krijuar
mospérputhje haptazi me interesin e ligishém té numérimit dhe mbrojtjes té votave. Gjaté
seanceés ai paragqiti si prové deklarimet e béra menjéheré pas kostituimit té Kuvendit né vitin 2017

nga dy deputeté té PDIU-sé té cilét jané deklaruar si deputeté té pavarur.

Né seancén publike té shqyrtimit administrative né KAS, mori pjesé né cilésiné e palés sé
interesuar pérfagésuesi i Partisé pér Drejtési, Integrim dhe Unitet, z. Shkélgim Sulo, i cili kérkoi
rrézimin e kérkesés ankimore, si té pabazuar né ligj dhe fakte. Sipas tij, vendimi i Komisionerit nr.
404, daté 24.04.2023 éshté i drejté, pasi partia qé ai pérfagéson éshté pjesé e opozités

parlamentare, si dhe ka plotésuar numrin minimal t& mandateve.

KAS-i mori né shqyrtim dhe administroi:
- Kérkesén ankimore nr. 53, daté 27.04.2023;

= Vendimin e Komisionerit nr. 404, daté 24.04.2023 “Pér caktimin e partive politike gé do té
propozojné anétarin e treté dhe té katért té grupeve té numérimit te votave, pér zgjedhjet pér

organet e geverisjes vendore té datés 14 Maj 2023”;
- Vendimin e shkurtuar te Kolegjit Zgjedhor Gjygésor nr. 17, daté 09.05.2023;
- Shkresén nr. prot., 3957/1, daté 20.04.2023 nga Kuvendi | Shqipérisg;

- - Deklaratat né Kuvend té dy deputetéve gé nuk jané pjesé e grupeve parlamentare.

Prova té marra dhe té administruara nga burime publike, jo té kérkuara nga palét né seancg, si mé

poshté:

= Vendimin e Komisionit Qendror té Zgjedhjeve nr. 555, daté 26.07.2017 “Pér shpalljen e

rezultatit pérfundimtar té zgjedhjeve pér Kuvendin e Shqipérisé té datés 25 gershor 2017”;
- Programi Qeverisés 2017-2021;

= Vendimi nr. 84/2017 i Kuvendit “Pér miratimin e pérbérjes dhe program politik té Késhillit té

Ministrave”;

- Relacion pér projektvendimin e KSHZ “Pér caktimin e partive politike gé do té propozojné
anétarin e treté dhe té katért té grupeve té numérimit te votave, pér zgjedhjet pér organet e

geverisjes vendore té datés 14 Maj 2023”;
= Vendimi nr. 8, daté 19.04.2023 i Kolegjit Zgjedhor Gjygésor Tirané;

= Procesverbalet e Kuvendit, daté 09.09.2017; 11.09.2017; 12.09.2017 dhe 14.09.2017.

Né pérfundim té shqyrtimit administrativ dhe té vlerésimit té provave dhe pretendimeve

pérfundimtare,

KAS-i konstaton:

1. Lidhur me kérkesén pér pérjashtimin e anétarit té trupés, KAS-i konstaton, sikurse ka béré dhe
heré tjetér, se papajtueshméria e kérkuar nga neni 30 i KPrA nuk éshté njé kérkesé qé mund té
béhet né ményré inflacioniste dhe pa shkak ligjor. Q¢ té keté “njé interes té drejtpérdrejté ose
té térthorté né vendimarrjen né shqyrtim” duhet gé anétari i trupés té sigurojé njé pérfitim

konkret nga kjo vendimmarrje dhe vetém nga kjo.

2. Kandidimi né Kuvend pér njé post zyrtar, pér té cilin konkurrimi ka filluar pérpara mé shumé se
njé viti dhe parashikohet té zgjasé edhe disa muaj ose e vendos anétarin né papajtueshmeéri

permanente, ose nuk krijon papajtueshméri fare. Kérkesa pér pérjashtim vetém né kété rast dhe

jo pér moriné e vendimmarjeve té tjera, duket se béhet me géllimin pér t'a vendosur KAS-in
eventualisht pérséri né kushtet e pamundésisé pér té marré vendim, sidomos nése mbajmé
parasysh faktin se gjykimi i anétarit pér ¢éshtjen éshté béré publik me vendimin nr. 71, daté
02.05.2023. Nése éshté késhtu, atéheré ajo éshté kérkesé e béré né kegbesim dhe né dém té
veté interesit té ligjshém té ankuesit, gé éshté vénia né lévizje e KAS-it me géllim qé ai té

shqyrtojé dhe té marré vendim pér ¢éshtjen objekt mosmarréveshjeje.

Kérkesa pér pérjashtim éshté jo llogjike dhe e rrézueshme si e pavérteté. Kérkesa éshté jo
llogjike, sepse kérkon té lidhé “interesa” midis anétarit té KAS-it dhe Partisé Socialiste, e cila jo
vetém gé nuk éshté palé né kété proces, por edhe nuk siguron asnjé pérfitim nga vendimmarrja
né kété céshtje. Themeli i ¢céshtjes éshté nése té drejtén e propozimit pér anétarin e katért té
GNV-sé do ta keté Partia e Lirisé, apo ajo do ta ndajé me Partiné Drejtési, Integrim dhe Unitet.
Kérkesa éshté e rrézueshme si pavértete, sepse né moriné e vendimmarrjeve té KAS-it anétari i
kontestuar ka mjaftueshém vota kundér interasave thelbésore té Partisé Socialiste, pavarésisht

se éshté né kushtet e konkurrimit né Kuvend pér njé post zyrtar.

Lidhur me themelin e ¢éshtjes KAS-i konstaton se emérimi i anétaréve té€ GNV-ve né zgjedhjet
pér organet e geverisjes vendore té datés 14 maj 2023 rregullohet nga dispozita tranzitore e
pikés 8 té nenit 183 té Kodit Zgjedhor. Kjo dispozité ka hyré né fugi me hyrjen né fuqi té ligjit nr.
101/2020 “Pér disa shtesa dhe ndryshime né ligjin nr.10019, daté 29.12.2008 "Kodi Zgjedhor i
Republikés sé Shqipérisé", i ndryshuar” (d.m.th. né datén 19.08.2020) dhe aktualisht éshté e

vlefshme vetém pér zgjedhjet vendore té datés 14 maj 2023.

Dispozita e pikés 8 té nenit 183 té Kodit Zgjedhor pércakton se “né zgjedhjet e para té
pérgjithshme dhe né zgjedhjet e para vendore, pas hyrjes né fuqi té kétij ligji, e drejta pér
propozimin e anétaréve té KZAZ-ve, KQV-ve dhe té GNV-ve pércaktohet sipas rezultatit té
zgjedhjeve té pérgjithshme té vitit 2017 dhe konfigurimit shumicé-pakicé té Kuvendit né geljen

e tij, menjéheré pas kétyre zgjedhjeve”.

Me kété formulim ligjvénési jo vetém ka limituar zbatimin e kétij rregullimi tranzitor, por edhe
ka “ngriré” né kohé kriterin pérzgjedhés pér emérimin e anétaréve té GNV-ve. Ky kriter do té

bazohet né hulumtimin e konfigurimit shumicé-pakicé né geljen e Kuvendit, menjéheré pas

zgjedhjeve té pérgjithshme té vitit 2017. Celja e Kuvendit ka lidhje me seancén inauguruese té
tij, e cila éshté zhvilluar né datén 9 shtator 2017, si dhe me seancat kushtitutive té tij, té cilat
jané zhvilluar né datat 9, 11, 12 dhe 14 shtator 2017, kur Kuvendi verifikoi mandatet e
deputetéve, realizoi betimin e tyre, zgjodhi Kryetarin e Kuvendit, miratoi programin dhe
pérbérjen e geverisé, béri ndarjen e deputetéve né komisione dhe delegacione, si dhe zgjodhi

organet e tjera té brendshme drejtuese.

Neni 96 i Kodit Zgjedhor pércakton, se té drejtén e propozimit pér anétarin e treté dhe té katért
té GNV-sé mund ta kené vetém partité politike té shumicés parlamentare dhe partité e opozités
parlamentare, té cilat jané té regjistruara né zgjedhje dhe qgé rezultojné se kané fituar jo mé
pak se dy mandate né zgjedhjet pararendése pér Kuvendin e Shqipérisé (pér shkak té dispozités

tranzitore té pikés 8 té nenit 183, né zgjedhjet pér Kuvendin té vitit 2017).

Gjithashtu pika 1 e nenit 96 té Kodit Zgjedhor pércakton se kur pér vendin e treté ose té katért
né GNV konkurrojné dy ose mé shumé parti, atéheré pércaktimi i partisé gé gézon té drejtén e
propozimit pér anétarin respektiv t&€ GNV-sé béhet népérmjet hedhjes sé shortit midis partive

konkurruese. Shorti hidhet pér ¢do ZAZ.

Mbéshtetur né kushtet dhe kriteret e shtjelluara mé sipér, Komisioneri ka identifikuar garté

listén e partive parlamentare gé plotésojné kriterin e numrit minimal t&é mandateve. Ato jané:

® Partia Socialiste e Shqipérisé me 74 mandate
® Partia Demokratike me 43 mandate
® Lévizja Socialiste pér Integrim me 19 mandate
® Partia Drejtési, Integrim dhe Unitet me 3 mandate

Té katér partité e sipércituara jané parti té regjistruara dhe gé marrin pjesé né zgjedhjet e datés

14 maj 2023.

10.

11.

12.

Dispozita e pikés 8 té nenit 183 té Kodit Zgjedhor éshté dispozité tranzitore e miratuar me ligjin
nr. 101/2020 “Pér disa shtesa dhe ndryshime né ligjin nr.10019, daté 29.12.2008 "Kodi Zgjedhor
i Republikés sé Shqipérisé", i ndryshuar”. Kriteret gé kjo dispozité ka vendosur pér kompozimin
e GNV-ve jané caktuar té gjitha post factum. Kjo do té thoté&, se né momentin e miratimit té ligjit
legjislatori e ka pasur té qarté se cilat ishin partité gé kishin té drejtén e propozimit pér anétarét
e GNV-ve dhe se legjislatori ka dashur pikérisht gé PS, PD, LSI dhe PDIU té propozonin anétarét
e GNV-ve. Legjislatori ka vendosur me vullnet sovran dhe me qartési ligjore. Kérkesa ankimore
ka géllim gé té modifikojé kété vullnet sovran dhe té zbehé kété gartési ligjore. Vullneti i ligjit

nuk modifikohet dot me proceduré administrative.

Dispozita e pikés 8 té nenit 183 té Kodit Zgjedhor ka gené e vlefshme pér zgjedhjet parlamentare
té vitit 2021 dhe pér zgjedhjet pér organet e geverisjes vendore té vitit 2023. Kriteri pér
“rezultatin e zgjedhjeve té pérgjithshme té vitit 2017” éshté zbatuar né té dy rastet njélloj nga
Komisioneri, me vendimin nr.193, daté 31.03.0221 dhe me vendimin nr. 404, daté 24.04.2023.
Né zgjedhjet e vitit 2021 PDIU e humbi té drejtén e propozimit jo me arsyetimin se nuk plotésonte
kriterin, por me arsyetimin se pjesémarrja né koalicion zgjedhor ia suprimonte kété té drejté.
Nése né zgjedhjet e vitit 2021 PDIU plotésonte kriterin pér “rezultatin e zgjedhjeve té

pérgjithshme té vitit 2017”, atéheré ajo e plotéson até edhe né zgjedhjet e vitit 2023.

Ankuesi ngriti pretendimin, se PDIU nuk plotéson kriterin pér “rezultatin e zgjedhjeve té
pérgjithshme té vitit 2017”, sepse ka humbur dy mandate né fillim té legjislaturés, pér shkak se
dy deputeté té zgjedhur nga radhét e palés sé interesuar jané deklaruar “deputeté té pavarur”.
Deklarimi “i pavaurur” nuk i heq subjektit zgjedhor mandatin e fituar nga zgjedhjet, qé kérkon
pika 8 e nenit 183 té Kodit Zgjedhor. Deklarimi béhet pér efekt té formimit té grupeve
parlamentare dhe ka lidhje me procedurat kushtitutive té Kuvendit, por jo me rezultatin e
zgjedhjeve, i cili éshté i pandryshueshém. Rezultati i zgjedhjeve nuk provohet nga
dokumentacioni parlamentar, por provohet nga vendimi i KQZ-sé pér shpalljen e rezultatit
pérfundimtar té zgjedhjeve té vitit 2017. Vendimi i KQZ-sé nr. 555, daté 26.07.2017 ka shpallur
se PDIU ka fituar njé mandat né zonén zgjedhore garku Dibér dhe dy mandate né zonén

zgjedhore garku Elbasan.

13.

14.

15.

16.

Komisioneri ka konkluduar pérgjaté procedurés pér miratimin e vendimit nr. 404, daté
24.04.2023 se konfigurimi shumicé-pakicé i zgjedhjeve té vitit 2017 ndante né anén e shumicés
Partiné Socialiste dhe né anén e opozités Partiné Demokratike, Lévizjen Socialiste pér Integrim
dhe Partiné pér Drejtési, Integrim dhe Unitet. Komisioneri hetoi nése sjellja parlamentare
(historiku i votimit) i conte subjektet drejt kualifikimit si pjesé e shumicés apo pakicés
parlamentare, por doli né konkluzionin se “nuk ka asnjé mekanizém dhe kriter ligjor pér té
pércaktuar partiné politike té shumicés dhe té pakicés parlamentare duke ju referuar géndrimeve

né Kuvend té deputetéve té njé force politike”.

KAS-i gmon se pérkufizimi doktrinal i shumicés parlamentare i referohet partisé ose koalicionit
té partive parlamentare qé formojné bashkérisht geveriné e re pas zgjedhjeve (ndryshe
shumica qgeverisése) dhe qé e mbajné né jeté até. Né fillimin e legjislaturés pas zgjedhjeve
parlamentare té vitit 2017, Partia Socialiste formoi e vetme qgeveriné. Né fillimin e legjislaturés,
Partia Socialiste nuk lidhi asnjé marréveshje koalicioni me asnjerén nga partité e tjera
parlamentare. Koalicioni geverisés me partiné Lévizja Socialiste pér Integrim i legjislaturés
pararendése nuk u rikonfirmua. Partia Socialiste u fut né zgjedhjet e vitit 2017 me kérkesén
drejtuar elektoratit qé t’a mbéshteste me voté pér njé geverisje si forcé e vetme, pa koalicion.

Rezultati i zgjedhjeve ia krijoi kété mundési.

Né preambulén e programin e geverisé, i cili iu prezantua Kuvendit né celje té legjislaturés, né
datén 11.09.2017, ndér té tjera, lexohet “pa dyshim gé éshté privilegj pér ne, por éshté sidomos
njé sfidé shumé e madhe ky mandat i ploté pér té geverisur té vetém”. Pérbérja e Késhillit té
Ministrave, e miratuar me vendimin e Kuvendit nr. 84/2017 “Pér miratimin e pérbérjes dhe
programit politik té Késhillit té Ministrave”, pérfshin vetém eksponenté té Partisé Socialiste. Kéto
dy dokumente jané prova té faktit juridik, se né celjen e legjislaturés shumica parlamentare
pérbéhej vetém nga Partia Socialiste. Pér kété arsye, ne si anétaré té KAS-it e gjen té drejté dhe
té mbéshtetur konkluzionin e Komisionerit pér ndarjen gé ka béré pér konfigurimin shumicé-

pakicé né geljen e legjislaturés.

Votimi ose jo i ligjeve té veganta nuk éshté kriter pér pércaktimin e shumicés apo pakicés
parlamentare. Praktika parlamentare njeh pa fund raste té miratimit té ligjeve me mé pak vota

se sa pérfshin shumica parlamentare, sikurse njeh dhe mijaft raste té miratimit té ligjeve me

17.

18.

19.

shumicé mé té larté, deri me unanimitetin e gjithé deputetéve té Kuvendit. Pér mé tepér, ai nuk
éshté i zbatueshém né rastin e pikés 8 té nenit 183, sepse kjo piké kérkon fotografimin e
konfigurimit shumicé-pakicé vetém né momentin e celjes sé legjislaturés sé dalé nga zgjedhjet e

pérgjithshme té vitit 2017.

Gjithashtu nuk formon kriter performanca politike pérgjaté legjislaturés. Spektri politik
parlamentar pérbéhet nga njé shumicé partish, secila me identitetin e vet dhe me platformat e
veta politike. Ky identitet dhe kéto platforma e vendosin njé parti politike né njé pozicion té
caktuar té spektrit politik. Pérkatésia opozitare nuk varet nga fakti nése njé parti e opozités
identifikohet si opozité ekstreme, si opozité reale, si opozité tradicionale, si opozité ideologjike,
si opozité e moderuar, si opozité konstruktive, si opozité luajale, apo si opozité fiktive. Pérkatésia
tek shumica parlamentare nuk varet nga fakti se njé parti identifikohet si aleat besnik, si aleat
tradicional, si aleat sezonal, si aleat pragmatist, i gendrueshém/i pagendrueshém etj,. Té gjitha
kéto jané kategori mendimi dhe shprehjeje té natyrés politike, por nuk zbulojné as lidhin pas
vetes kategori té natyrés juridike. Pérkatésia si pjesé e koalicionit qeverisés del nga ekzistenca
e marréveshjeve té koalicionit qeverisés dhe anasjelltas, pérkatésia si pjesé e pakicés
parlamentare del nga mungesa e marréveshjeve pér koalicion geverisés. Né rastin objekt
shqgyrtimi kéto marréveshje mungojné. Pér mé tepér, performanca politike pérgjaté legjislaturés
éshté irrelevante né rastin e pikés 8 té nenit 183, sepse kjo piké kérkon fotografimin e
konfigurimit shumicé-pakicé vetém né momentin e celjes sé legjislaturés sé dalé nga zgjedhjet e

pérgjithshme té vitit 2017.

Né relacionin shogérues té vendimit nr. 404, daté 24.04.2023 konstatohet se “nga partité politike
té opozités parlamentare, Partia e Lirisé (Partia Lévizja Socialiste pér Integrim) dhe Partia
‘Drejtési Integrim dhe Unitet” pérmbushin kriterin e numrit té mandateve dhe u lind e drejta pér
té propozuar anétarin e katért té GNV-ve. Rrjedhimisht anétari i katért do té pércaktohet né bazé
té rezultatit té shortit pér ¢do ZAZ, ndérmjet Partisé sé Lirisé dhe Partisé “Drejtési Integrim dhe

Unitet”. Ne si anétaré té KAS-it e gjejmé té bazuar né ligj dhe né fakte kété konkluzion.

Ankuesi ka pretenduar me kérkesén e vet ankimore se “vendimmarrja e Komisionerit éshté
diskriminuese dhe shkelet barazia né garé, kjo né kuadér té veté frymés sé kodit elektoral nenet

e té cilit dhe ratio duhet té sigurojné barazpeshimin politik né pjesémarrje né ¢do nivel”.

P
/: D\ “Pér rishqyrtimin e kérkesés ankimore
. . [ vt \
Data: 10'05.2822-'\1;-28 (% ¢ nr. 53, daté 27.04.2023 depozituar nga
T G __'___/ partia politike ‘Partia e Lirisé’”

10



20.

21.

22.

Referencat né “frymé&” apo né “ratio legis” gé injorojné gérmén e ligjit jané té pathemelta.
Analiza e “frymés” sé ligjit ka kuptim vetém nése ajo vihet né pérdorim pér té qartésuar apo
saktésuar kuptimin e gérmés sé ligjit, jo pér té anashkaluar ligjin, ag mé keq pér t’a shkelur
até. Né rastin e dispozités sé pikés 8 té nenit 183 té Kodit Zgjedhor, gérma e ligjit éshté shumé e

garté dhe nuk ka nevojé té béhen pérsiatje rreth “frymés” pér té kuptuar dhe zbatuar dispozitén.

Kompozimi i strukturave té administratés zgjedhore né Kodin Zgjedhor té Republikés sé
Shqipérisé nuk béhet né bazé té parimit té pérfagésimit politik, por né bazé té parimit té
besueshmérisé politike dhe té transparencés. Palét politike kané té drejtén e propozimit té
anétaréve té trupés zgjedhore, por anétarét, nga momenti i emérimit, nuk jané pérfagésues
politiké, por jané pjesé e njé strukture administrimi té centralizuar dhe gé i nénshtrohet vetém
ligjit. Administrimi i zgjedhjeve nuk éshté komponent i garés, prandaj éshté nonsens juridik té

pretendosh “barazi gare” tek pérbérja e trupés qé administron zgjedhjet.

Ankuesi e sheh administratorin zgjedhor si té lidhur me subjektin zgjedhor propozues, Sipas tij,
administratori zgjedhor i pérket, pérfagéson dhe mbron interesat e subjektit propozues pérgjaté
administrimit té procesit. Ky kéndvéshtrim éshté i pambéshtetur né ligji. Ligji i ka njohur
subjekteve zgjedhore té drejtén e caktimit té vézhgueseve né proces. Vetém kéta i pérkasin,
pérfagésojné dhe mbrojné interesat e subjektit propozues pérgjaté administrimit té procesit.
Administratorét zgjedhoré jané té punésuar me kohé té pjeséshme té KQZ-sé. Ata shpérblehen
nga KQZ-ja pér punén gé kryejné. Detyra e tyre éshté administrimi i procesit né dobi té ligjit, gjé
gé do té thoté, né dobi té té gjithé subjekteve pjesémarrése né garé, té atyre gé kané té drejtén
e propozimit, por edhe té atyre qé nuk e disponojné kété té drejté. Perceptimi i administratoréve
zgjedhoré si “pérfagésues” dhe “mbrojtés” té interesave vetém té subjektit propozues éshté i
kundraligjshém dhe i kundérvihet drejtpérdrejt parimit té barazisé sé arméve né garé, qé evokon

né kérkesén ankimore ankuesi.

Kodi Zgjedhor nuk ka vendosur kritere barazie, as strikte, as proporcionale, né té drejtén e dy
subjekteve konkurruese pér té propozuar anétarin e katért té GNV-ve. Kodi ia ka besuar
rezultatin shortit té hedhur midis kétyre dy subjekteve pér ¢cdo ZAZ. Kriteri qé ka vendosur Kodi

Zgjedhor éshté rastésor dhe i tillé duhet té mbetet. Pretendimi i ankuesit se ai duhet té marré

“Pér rishqyrtimin e kérkesés ankimore

. . { Vi y
Data: 10'05.2822-'\1;-28 (% ¢ nr. 53, daté 27.04.2023 depozituar nga
T G partia politike ‘Partia e Lirisé’”

11



23.

24,

25.

gjithshka, ose sé paku proporcionalisht mé shumé se subjekti konkurrues éshté i pambéshtetur

né ligj.

Procedurat e shortit pér anétarin e treté dhe té katért té GNV-sé jané pércaktuar me udhézimin
e Komisionerit nr. 5, daté 16.03.2021 “Pér procedurat e hedhjes sé shortit pér caktimin e partive
politike gé propozojné anétarin e treté dhe té katért té grupeve té numérimit té votave”. Neni 4
i kétij udhézimi pércakton procedura e shortit kur né listé jané dy parti politike. Rezultati i shortit,
pér shkak té ményrés se si hidhet ai, “garanton” njé ndarje 50% me 50% pér té dy partité
konkurruese. Né vlerésimin toné si anétaré té KAS-it, kjo ndarje nuk éshté né pérputhje me pikén
1 té nenit 96 té Kodit Zgjedhor, e cila kérkon hedhjen e shortit pér ¢do ZAZ. Me shortin e hedhur
pér ¢do ZAZ, rezultati nuk mund té jeté vetém 50% me 50%, por éshté totalisht né varési té
shortit. Sa kohé gé ligji e parashikon, secilés nga paléve konkurruese u duhet garantuar mundésia

pér té provuar shansin dhe jo té shndérrohet ajo né barazi absolute.

Ankuesi pretendon se “vendimmarrja objekt ankimi vien né kundérshtim flagrant me géndrimin
dhe jurisprudencén konstante té Kolegjit Zgjedhor pér té tilla ¢céshtje, gé pas ndryshimeve té
fundit té Kodit Zgjedhor né dispozitat relevante qé cekin aspektet e GNV”. Citimet né kérkesén
ankimore jané pa referenca (pérjashtuar vendimin e Kolegjit Zgjedhor nr. 10, daté 06.06.2019).
Lidhur me kété pretendim, si anétaré té KAS-it konstatojmé, se pas hyrjes né fuqi té ligjit nr.
101/2020 “Pér disa shtesa dhe ndryshime né ligjin nr.10019, daté 29.12.2008 "Kodi Zgjedhor i
Republikés sé Shqipérisé", i ndryshuar” (ndryshimet e fundit), Kolegji Zgjedhor ka marré vetém
njé vendim gé ka pér objekt pérbérjen e GNV-ve, vendimin nr. 8, daté 19.04.2021, por asnjé
vendim gé ka pér objekt zbatimin e dispozités sé pikés 8 té nenit 183 té Kodit Zgjedhor. Kjo do
té thoté se kérkesa ankimore nuk mbéshtetet dot pér arsyetimin e pretendimeve té veta, sikurse

pretendon, né “jurisprudencén e Kolegjit Zgjedhor”.

Ankuesi pretendon se “nuk bén sens dhe as gjen mbéshtetje né ligj apo praktiké, gé t'i jepet
anétari i numérimit né GNV njé apo disa subjekteve qé nuk garojné né té gjithé vendin”. Kéto
zgjedhje jané po aqg zgjedhje pér kandidatét pér kryetar bashkie, sa ¢’jané zgjedhje pér késhillat
bashkiake. Identifikimi i tyre vetém me zgjedhjet pér kandidatét pér kryetar bashkie nuk éshté i
mbéshtetur né ligj. Pér mé tepér, né kéto zgjedhje Partia Demokratike qé ka té drejtén prioritare

té propozimit pér té gjithé strukturén e administrimit té zgjedhjeve né té gjithé Shqipériné nuk

26.

27.

28.

ka regjistruar kandidaté pér kryetar bashkie né shumicén e bashkive. Administratorét zgjedhoré

té propozuar prej saj jané né ushtrim té detyrés né té gjithé territorin.

Ankuesi nuk ka asnjé rezervé pér kété fakt, nuk ka rezervé pér subjektin Partia Demokratike, por
ka rezervé vetém pér konkurruesin e drejtpérdrejté té tij, pér partiné “Drejtési, Integrim dhe
Unitet”. | pyetur nga anétarét e KAS-it, pérfagésuesi i ankuesit pretendoi se ka njé dallim midis
palés sé interesuar dhe subjektit zgjedhor “Partia Demokratike”, i cili vjen nga fakti se Partia
Demokratike i plotéson té dy kushtet e pércaktuara nga pika 8 e nenit 183 té Kodit Zgjedhor, si
kushtin pér numrin minimal té mandateve, ashtu dhe kushtin pér konfigurimin brenda spektrit
opozitar. Né vlerésimin toné si anétaré té KAS-it edhe pala e interesuar i plotéson té dyja kéto
kushte. Ne cmojmé se, pér shkak se mungon dallimi midis Partisé Demokratike dhe palés sé
interesuar né kété aspekt, géndrimi i ankuesit ndaj faktit juridik rezulton selektiv, inkoherent

dhe i pambéshtetur né ligj.

Neni 96 i Kodit Zgjedhor nuk ka kriter pér té drejtén e propozimit té€ anétaréve té GNV-sé
konkurrimin me kandidaté pér kryetar bashkie né té gjitha bashkité, por ka kriter regjistrimin si

subjekt né zgjedhje. Kété kriter e plotéson si ankuesi, ashtu dhe pala e interesuar.

Detyrimi i Komisionerit né marrjen e vendimit nr. 404, daté 24.04.2023 ka gené qé té respektojé
rigorozisht kushtet dhe kriteret e neneve 96 dhe 183 té Kodit Zgjedhor, jo té balancojé
pretendimet e paléve konkurruese. Komisioneri e ka respektuar rigorozisht detyrimin e tij ligjor.
Prandaj, né gjykimin toné si anétaré té KAS-it, vendimi nr. 404, daté 24.04.2023 éshté vendim i
ligishém dhe i bazuar né fakte dhe prova. Ky vendim duhet té lihet né fuqi dhe kérkesa ankimore

duhet té rrézohet.

PER KETO ARSYE:

Mbéshtetur né nenin 21, pikén 1, shkronja “b” té ligjit nr. 10019, daté 29.12.2008, “Kodi Zgjedhor i

Republikés sé Shqipérisé”, i ndryshuar, Komisioni i Ankimimeve dhe Sanksioneve, me shumicé votash

1.

2.

VENDOSI:
Rrézimin e kérkesés ankimore nr. 53, daté 27.04.2023 té depozituar nga “Partia e Lirisé.
Lénien né fugi té vendimit nr. 404, daté 24.04.2023 té Komisionerit Shtetéror té Zgjedhjeve
“Pér caktimin e partive politike gé do té propozojné anétarin e treté dhe té katért té Grupeve
té Numérimit té Votave, pé zgjedhjet pér organet e geverisjes vendore té datés 14 Maj 2023”.
Ky vendim hyn né fugi menjéheré dhe publikohet né fagen zyrtare té Komisionit Qendror té

Zgjedhjeve.

Bazuar né pikén 1 té nenit 145 té Kodit Zgjedhor mund té béhet ankim kundér kétij vendimi
né Kolegjin Zgjedhor Gjyqgésor prané Gjykatés Administrative té Apelit, brenda 5 ditéve nga

shpallja e tij, sipas pércaktimit té pikés 2 té nenit 152 té Kodit Zgjedhor.

Elvis CEFA - Relator (Kundér)
Elvin LAKO - Anétar
llirjan RUSMALI - Anétar
Koli BELE - Anétar
Ledio BRAHO - Anétar (Kundér)
Data: 10.05.2023 Nr: 90 /,_ RN “P&r rishqyrtimin e kérkesés ankimore

S \: 74 | nr. 53, daté 27.04.2023 depozituar nga

MENDIM PAKICE

1. Né shqyrtimin e kérkesés ankimore nr. 53 té paraqitur nga Partia e Lirisé me objekt
“Kundérshtimin e vendimit té Komisionerit Shtetéror té Zgjedhjeve nr. 404, daté 24.04.2023 “Pér
caktimin e partive politike gé do té propozojné anétarin e treté dhe té katért té grupeve té numérimit
té votave, pér zgjedhjet pér organet e qeverisjes vendore té datés 14 maj 2023; Ndryshimin e
vendimit, duke caktuar Partiné e Lirisé si parti politike qé i lind e drejta e propozimit pér anétarin e
katért té grupeve té numérimit té votave, pér zgjedhjet pér organet e geverisjes vendore té datés 14
maj 2023”, ne anétarét né pakicé, duke mos gené dakord me konkluzionet dhe argumentet e
parashtruara nga shumica e anétaréve té Komisionit t&€ Ankimimeve dhe Sanksioneve (né vijim KAS)
jemi té mendimit se KAS duhet té pranonte ankimin e paragitur nga ankimuesi dhe pér rrjedhojé té
ndryshonte vendimin nr. 404, daté 24.04.2023 té Komisionerit Shtetéror té Zgjedhjeve, si dhe té
caktonte Partiné e Lirisé si partia politike gé i lind e drejta e propozimit pér anétarin e katért t& GNV-
ve, pér zgjedhjet pér organet e geverisjes vendore té datés 14 maj 2023, ndaj paragesim né vijim,

argumentet tona pér kété géndrim.

2. Rezulton i provuar fakti se me vendimin nr. 404, daté 24.04.2023 té Komisionerit Shtetéror
té Zgjedhjeve éshté vendosur “1. Partia politike e shumicés parlamentare, qé ka té drejté té propozojé
anétarin e treté té GNV-ve éshté Partia Socialiste. 2. Partité politike té opozités parlamentare, qé
kané té drejté té propozojné anétarin e katért té GNV-ve, né bazé té rezultatit té shortit, jané: a)
Partia Drejtési, Integrim dhe Unitet; b) Partia e Lirisé”. Né lidhje me bazén ligjore pér pérbérjen e
GNV-ve, i referohemi neneve 95 pika 2 dhe 96 pika 1 té K.Zgjedhor, gé mé konkretisht parashikojné

se:

“2. Grupet e numérimit té votave pérbéhen nga katér anétaré, ku né ¢do rast njé anétar emérohet
pas propozimit té partisé politike, sé cilés i pérket kryetari i KZAZ-sé, njé anétar pas propozimit té
partisé qé i pérket nénkryetari, ndérsa anétari i treté propozohet nga partité e shumicés geverisése
dhe anétari i katért emérohet pas propozimit té partive té opozités gé kané té drejté té propozojné

anétaré té GNV-ve pér ZAZ-té respektive, sipas procedurés sé parashikuar né nenin 96 té kétij Kodi.

Né vendimin pér emérimin e Grupit té Numérimit té Votave, KZAZ-ja cakton njé nga anétarét si

numeérues té paré dhe njé anétar si sekretar. Né gjysmén e Grupeve té Numérimit té Votave numéruesi

i paré propozohet nga partia mé e madhe e shumicés dhe né gjysmén tjetér nga partia mé e madhe
e opozités. Sekretari i Grupit té Numérimit té Votave i pérket partisé politike té kundért me partiné

gé propozon numeéruesin e paré. KQZ- ja me udhézim pércakton ményrén e hedhjes sé shortit”.

“1. Partité politike gé kané té drejté té propozojné anétarin e treté dhe té katért té GNV- ve, pérveg
partive qé propozojné kryetarin dhe nénkryetarin e KZAZ-sé, pércaktohen pas hedhjes sé shortit né
KQZ ndérmjet listés sé partive politike té shumicés parlamentare dhe listés sé partive té opozités
parlamentare té regjistruara né zgjedhje dhe qé kané fituar jo mé pak se dy mandate né zgjedhjet
pararendése pér Kuvendin e Shqipérisé. Né ¢do rast, pas hedhjes sé shortit pér ¢do ZAZ, té drejtén e
propozimit pér dy anétaré té Grupit té Numérimit té Votave e ka njé parti e shumicés parlamentare

dhe njé parti e opozités parlamentare”.

Sa i pérket zgjedhjeve té datés 14 maj 2023, né lidhje me pérbérjen e GNV-ve specifikisht do i
referohemi edhe nenit 183 pika 8 té K.Zgjedhor gé rregullon formimin kalimtar té organeve drejtuese
dhe administratés zgjedhore, né té cilin parashikohet se “8. Né zgjedhjet e para té pérgjithshme dhe
né zgjedhjet e para vendore, pas hyrjes né fuqi té kétij ligji, e drejta pér propozimin e anétaréve té
KZAZ-ve, KQV-ve dhe té GNV-ve pércaktohet sipas rezultatit té zgjedhjeve té pérgjithshme té vitit

2017 dhe konfigurimit shumicé-pakicé té Kuvendit né geljen e tij, menjéheré pas kétyre zgjedhjeve”.

3. Ajo cka vlen té diskutohet né rastin objekt shqyrtimi administrativ, éshté pércaktimi i sakté i
termave “partité e shumicés geverisése” dhe “partité e opozités”. Po ashtu, vlen pér t'u pércaktuar
edhe momenti se kur béhet vierésimi pér cilésimin e partive politike gé kané fituar jo mé pak se dy
mandate né zgjedhjet pararendése pér Kuvendin e Shqipérisé si parti té shumicés geverisése apo

parti té opozités.

4. Kolegji Zgjedhor i ka trajtuar né njé séré vendimmarrjesh kéto koncepte. Me vendimin nr. 5,
daté 06.06.2009, Kolegji Zgjedhor ndér té tjera ka arsyetuar se “Pretendimi i ngritur nga paditésit
éshté pjesérisht i drejté, vetém pér sa i pérket pozicionit té PDK né grupin e shumicés parlamentare,
qysh pas zgjedhjeve parlamentare té vitit 2005. Né nenin 96 té Kodit Zgjedhor ligji ka pércaktuar
termin “shumicé parlamentare” dhe “opozité parlamentare”. Si kundér parashtron dhe pérfagésuesi
i palés paditése, né kérkesé padi, PDK éshté forcé politike e gendrés sé djathté dhe pjesé e
bashkéqeverisjes sé saj té fundit. Pozicionimi i saj i fundit pak kohé para zgjedhjeve té reja té

28/06/2009 nuk mund té ndryshojé faktin qé ka gené pjesé e mazhorancés qeverisése; duke gené

konkurruese né kéto zgjedhje, me té gjitha partité e spektirt té djathté, kjo palé éshté né opozité
me té majtén. ... Nga analiza e pérmbajtjes sé neneve 95 e 96 té Kodit Zgjedhor, momenti me té cilin
duhet vlerésuar pérkatésia né shumicén parlamentare apo opozitén parlamentare nuk éshté
pozicionim faktik, apo né kohén kur ka rezultuar vendimi i KQZ, né lidhje me sa mé lart, sikundér
prapéson pala e interesuar pérfagésuesi i Partisé Demokratike. Njékohésisht, pretendimi i palés sé
paditur KQZ se né kété rast éshté mbéshtetur dhe né pérmbajtjen e shkresés nr. 1109/3 daté
19.05.2009 té Kuvendit té Shqipérisé, qé reflektohet né pjesén arsyetuese té vendimit, éshté i

pabazuar né ligj pasi mund té shérbejé si orientim, por nuk mund té zévendésojé ligjin”.

Né vendimin nr. 19, daté 08.06.2015, Kolegji Zgjedhor ka arsyetuar ndér té tjera se “Eshté fakt se
paditési PDIU, aktualisht éshté parti e shumicés qeverisése, dhe si e tillé asaj i lind e drejta té
propozojé pér anétarin e treté té GNV-sé, n€ hedhjen e shortit, nga kérkimi i cili éshté hequr doré
gjaté gjykimit. Pala paditése PDIU, duke gené njé parti e shumicés geverisése, ajo nuk legjitimohet té
kérkojé té béjé propozimin e anétarit té katért qé i pérket partive té opozités qé kané té drejté té
propozojné anétaré té GNV-sé, pér ZAZ-né, sipas procedurés sé parashikuar né nenin 96 té

K.Zgjedhor” .

Né vendimin nr. 9, daté 20.06.2017, Kolegji Zgjedhor ka arsyetuar ndér té tjera se “Referuar
dispozitave té mésipérme Kolegji Zgjedhor ¢gmon se ka njé kontradité midis nenit 95/2 dhe nenit 96 té
K.Zgjedhor ku né njérén pércakton “partité e shumicés geverisése” dhe nga ana tjetér i referohet
“partive politike té shumicés parlamentare dhe listés sé partive té opozités té regjistruara né zgjedhjet
pararendése pér Kuvendin e Shqipérisé”. Pra nga njéra ané kemi parti té mazhorancés geverisése dhe
nga ana tjetér kemi parti politike qé kané gené né opozité parlamentare né zgjedhjet parlamentare
pararendése. Po ti referohemi kushteve aktuale rezulton se pala e treté PDIU éshté pjesé e
mazhorancés qeverisése aktuale por PDIU ka ardhur né kété mazhorancé qeverisése pas njé viti e
gjysém té génies sé késaj partie né opozité. ... Kolegji Zgjedhor prané Gjykatés sé Apelit nisur nga
rrethanat e ¢éshtjes por edhe pretendimet e paléve né proces ¢mon se vendimi i KQZ me nr. 386, daté
12.06.2017 duhet ndryshuar pasi kjo vendimmarrje éshté marré né kundérshtim me pérkufizimet
ligjore té nenit 95 dhe 96 té Kodit Zgjedhor. Kjo pér faktin ashtu si¢ shihet dhe nga dispozitat ligjore
ligjvénési ka pércaktuar termin mazhorancé parlamentare dhe opozité parlamentare referuar

koalicioneve dhe rezultateve té zgjedhjeve pararendése parlamentare pér Kuvendin e Shqipérisé” .

\ “Pér rishqyrtimin e kérkesés ankimore
nr. 53, daté 27.04.2023 depozituar nga

2

____./j partia politike ‘Partia e Lirisé

Data: 10.05.2023 Nr: 90 | [/ 5
Ora: 12:30 \.
AN

17



5. Té tre kéto vendimmarrije i pérkasin periudhés pas hyrjes né fugi té K.Zgjedhor aktual, pra
trajtojné té njéjtat dispozita té K.Zgjedhor, megjithaté interpretimi qé i bén Kolegji Zgjedhor
koncepteve té “partité e shumicés qgeverisése” dhe “partité e opozités parlamentare” éshté i

ndryshém né secilin prej rasteve.

- Né vitin 2009, Kolegji Zgjedhor pér té pércaktuar statusin e PDK, i referohet periudhés mé té gjaté
gé fillon nga zgjedhjet parlamentare té vitit 2005 deri né momentin e pércaktimit té partive qé do té
propozonin anétarét e GNV-ve pér zgjedhjet pér Kuvenin té vitit 2009, dhe jo periudhés sé fundit kur
kjo parti nuk ishte mé pjesé e mazhorancés geverisée, duke e relativizuar kété status sipas harkut
kohor qé njé parti politike brenda njé legjislature ka gené pjesé e mazhorancés geverisése apo

opozités parlamentare.

- Né vendimmarrjen e vitit 2015, Kolegji Zgjedhor, pércaktimin nése njé parti politike i pérket
“shumicés qeverisése” apo “opozités parlamentare” e bazon te aktualiteti i vendimmarrjes sé KQZ
duke cituar se “Eshté fakt se paditési PDIU, aktualisht éshté parti e shumicés geverisése, dhe si e

tillé asaj i lind e drejta té propozojé pér anétarin e treté té GNV-sé, né hedhjen e shortit ...”.

- Ndérkohé né vendimmarrjen e vitit 2019, Kolegji Zgjedhor, pércaktimin nése njé parti politike
éshté pjesé e “shumicés qeverisése” apo “opozités parlamentare” e lidh vetém me c¢astin e
konkurrimit dhe rreshtimit té saj pér zgjedhjet pararéndése pér Kuvendin e Shqipérisé, pavarésisht

aktualitetit né momentin e propozimit té antaréve té GNV-ve.

6. Jurisprudenca e pakonsoliduar, madje kontradiktore e Kolegjit Zgjedhor né lidhje me
interpretimin e neneve 95 dhe 96 té K.Zgjedhor sa i pérket cilésimit té njé partie politike si pjesé e
“shumicés geverisése” apo “opozités parlamentare” na ¢on drejt interpretimit literal té nenit 183
pika 8 té K.Zgjedhor ku parashikohet se “8. Né zgjedhjet e para té pérgjithshme dhe né zgjedhjet e
para vendore, pas hyrjes né fuqi té kétij ligji, e drejta pér propozimin e anétaréve té KZAZ-ve, KQV-
ve dhe té GNV-ve pércaktohet sipas rezultatit té zgjedhjeve té pérgjithshme té vitit 2017 dhe
konfigurimit shumicé-pakicé té Kuvendit né geljen e tij, menjéheré pas kétyre zgjedhjeve”. N¢é kété
kuptim, konfigurimi shumicé-pakicé i Kuvendit, né lidhje me propozimet pér anétarét e GNV-ve
duhet té kryhet bazuar né geljen e tij pas kétyre zgjedhjeve. Ajo qé del né pah sipas késaj dispozite

kalimtare, ka té béjé dhe me terminologjiné qé pérdoret, sepse e drejta pér propozim pércaktohet

bazuar né dy elementé — 1. Sipas rezultatit té zgjedhjeve té pérgjithshme té vitit 2017; dhe 2.

Konfigurimit shumicé-pakicé té Kuvendit né celjen e tij menjéheré pas kétyre zgjedhjeve.

7. Po ashtu, sipas interpretimit sistematik e teleologjik t& harmonizuar té pikés 2 té nenit 95 dhe
pikés 8 té nenit 183 té Kodit Zgjedhor, ashtu edhe té interpretimit logjik té tyre, rezulton se anétaré
té KZAZ-ve, KQV-ve dhe GNV-ve mund té propozojné vetém partité politike té shumicés
parlamentare dhe partité e opozités parlamentare té regjistruara né zgjedhje sipas rezultatit té
zgjedhjeve té pérgjithshme té vitit 2017 dhe konfigurimit shumicé-pakicé té Kuvendit né celjen e tij,

menjéheré pas kétyre zgjedhjeve.

Ne zgjedhjet e fundit té viti 2017, mbi bazén e rezultateve té té cilave llogaritet propozimii anétaréve
te GNV-ve sipas pikés 8 té nenit 183 té Kodit Zgjedhor, rezulton se Partia e Lirisé (ish-subjekti LSI) ka

marré 19 mandate né Kuvend. Ndérsa PDIU ka marré 3 mandate.

8. Komisioneri Shtetéror i Zgjedhjeve, né kuadér té vendimmarrijes sé tij pér kété c¢éshtje, ka
pasur njé korrespondencé shkresore me Kuvendin e Shqipérisé. Konkretisht me shkresén nr. 3957
prot., daté 19.04.2023, KQZ ka kérkuar informacion mbi partité e shumicés parlamentare dhe ato té
pakicés parlamentare té pércaktuara si té tilla né momentin e konstituimit té Kuvendit menjéheré
pas zgjedhjeve té pérgjithshme si dhe deklarimet e ¢do deputeti mbi pérfagésimin e tij partiak

menjéheré pas kétij konstituimi.

Sikurse rezulton nga pérgjigja e ardhur nga Kuvendi i Shqipérisé, me shkresén nr. 1364/1, daté
20.4.2023 dhe materialit bashkélidhur saj, Kuvendi shprehet se nuk disponon deklarime té
deputetéve pér pérfagésimin e tyre partiak. Kuvendi népérmjet késaj shkrese ka pércjellé kopje té

njésuara té deklarimeve té deputetéve pér pérfagésimin e tyre né grupe parlamentare.

Ky fakt, éshté vlerésuar i mjaftueshém nga Komisioneri pér té konsideruar PDIU si parti politike e

opozités parlamentare né kuptim té pikés 8 té nenit 183 té Kodit Zgjedhor.

Por, nga vlerésimi i materialeve bashkélidhur pérgjigjes sé ardhur nga Kuvendi, rezulton se né
zbatim té nenit 15 té Rregullores sé Kuvendit, menjéheré pas konstituimit té Kuvendit, dy nga tre
deputetét e zgjedhur nén siglén e PDIU né zgjedhjet e pérgjithshme pér Kuvendin né vitin 2017,

jané deklaruar menjéheré te pavarur.

9. Sigurisht gé Kushtetuta e Republikés sé Shqipérisé si edhe Rregullorja e Kuvendit e kané
shprehur qarté se mandati i deputetit nuk éshté imperativ. Kjo do té thoté se deputetét kané té
drejtén gé té mund té ndryshojné parti politike apo grup parlamentar sipas gjykimit té tyre
menjéheré me marrjen e mandatit si edhe gjaté ushtrimit té mandatit 4-vjecar. Ky rregull éshté
mishéruar né kapitullin 1ll “Grupet Parlamentare” té Rregullores sé Kuvendit, dhe mé konkretisht né
nenin 15 té saj qé ka qené né fuqi né vitin 2017. Sipas pikés 4 té nenit 15, parashikohej se “Brenda 3
ditéve nga data e zgjedhjes sé Kryetarit té Kuvendit, ¢do deputet deklaron me shkrim se né cilin grup
parlamentar bén pjesé. Vetém deputetét qé nuk béjné deklarimin e mésipérm ose qé nuk i pérkasin

asnjé grupi parlamentar mund té formojné grup té pérzier.”

Pikérisht, duke shfrytézuar kété té drejté, dy nga tre deputetét e zgjedhur nén siglén e PDIU né
zgjedhjet e pérgjithshme pér Kuvendin né vitin 2017, jané deklaruar menjéheré te pavarur né kuptim

té pikés 4 té nenit 15 té Rregullores.

Duke u vetédeklaruar si té pavarur ose jashté (jo pjesé e) ndonjé grupi parlamentar, dy mandate
nga tre té zgjedhur nén siglén e PDIU nuk mund té konsiderohen si pjesé e pakicés parlamentare
né momentin e ¢eljes sé Kuvendit té Shqipérisé pas zgjedhjeve té pérgjithshme té vitit 2017. Duke
gené se né vitin 2017, Rregullorja e Kuvendit nuk e pérfshinte dispozitén “Deklarimi i pozicionimit
politik té grupeve parlamentare”, parashikuar sot né nenin 15/1? té saj qé né pikén 1 parashikon se
“Kryetari i grupit parlamentar, brenda njé jave nga formimi i grupit, dorézon njé deklarim me shkrim
te Kryetari i Kuvendit pér pozicionimin politik té grupit parlamentar “pro” ose “kundér” subjektit
politik/koalicionit geverisés, pasi merr miratimin me shkrim té subjektit politik/koalicionit geverisés.”,
|é pér té kuptuar qé deklarimi i dy deputetéve té PDIU si “té pavarur”, si né 2017, por po ashtu dhe
me ndryshimet e vitit 2019 né Rregulloren e Kuvendit, i bén ata té pakonsiderueshém si kundér

shumicés geverisése né momentin e celjes sé Kuvendit apo pro pakicés parlamentare.

10. Pikérisht deklarimi i dy deputetéve té késaj partie menjéheré me celjen e Kuvendit si té
pavarur, pra jashté (jo pjesé e) ndonjé grupi parlamentar opozitar, Ié vend pér interpretim né
kontekstin nése né kéto rrethana edhe veté PDIU do té konsiderohet si parti politike e opozités
parlamentare. Né ményré gé té arrihej né njé konkluzion té sakté duhet té ishin béré sgarime té

métejshme nga Komisioneri gjaté procedurés sé marrjes sé vendimit objekt ankimi, pér té

1 Shtuar me vendimin nr. 85/2019 té Kuvendit t& Shqipérisé

konkluduar nése né kété rast ka vend pér aplikim rregulli kalimtar i vendosur né pikén 8 té nenit 183

té Kodit Zgjedhor, lidhur me subjektin zgjedhor PDIU.

11. Né kushtet kur nga dokumentacioni i administruar nuk arrihet té provohet nése PDIU éshté
parti e opozités parlamentare, éshté me réndési té sillet né vémendje se dispozita tranzitore e
sipércituar éshté e garté dhe fryma e ligjvénésit nuk mund té tjetérsohet duke i dhéné dispozités njé
kuptim dhe géllim té cilin nuk e ka, e pér rrjedhojé duke konsideruar njé parti politike si pjesé e
partive té opozités parlamentare pavarésisht se dy nga tre mandatet e pérfituara prej saj, jané
deklaruar menjéheré me celjen e Kuvendit si té pavarur. Né kété situaté faktike dhe ligjore té PDIU
pas celjes sé Kuvendit pas zgjedhjeve té vitit 2017, nuk plotésohet njé nga kushtet e kérkuara nga
neni 96 pika 1 i K.Zgjedhor gé parashikon se “... dhe g€ kané fituar jo mé pak se dy mandate ...”.
Interpretimi i késaj dispozite né raport me nenin 183 pika 8 té K.Zgjedhor gé pér zgjedhjet e para
vendore pas vitit 2020 konsiderohet dispozité e posagme, na ¢on né pérfundimin gé PDIU té kishte
té drejtén e propozimit té anétarit té katért té GNV-ve pér zgjedhjet e organeve vendore té datés
23 maj 2023, pérveg rezultatit né zgjedhjet pér Kuvendin té vitit 2017, duhet té kishte té paktén dy
mandate né momentin e geljes sé Kuvendit, kusht ky gqé nuk plotésohet sipas veté deklarimeve té

dy deputetéve té zgjedhur nén logon e PDIU.

12. Pér sa mé sipér, ne vlerésojmé se kérkesa ankimore e paraqitur nga Partia e Lirisé duhet té
pranohej dhe pér rrjedhojé KAS té ndryshonte vendimin nr. 404, daté 24.04.2023 té Komisionerit
Shtetéror té Zgjedhjeve, si dhe té caktonte Partiné e Lirisé si partia politike qé i lind e drejta e
propozimit pér anétarin e katért t&é GNV-ve, pér zgjedhjet pér organet e geverisjes vendore té datés

14 maj 2023.

Anétarét: Elvis Cefa dhe Ledio Braho

ARSYETIM SHTESE | ANETARIT ELVIS CEFA

1. Né vijim té arsyetimit t&€ mésipérm, mendoj se njé argument shtesé i cili shkon né favor té
pranimit té kérkesés ankimore té paraqitur nga Partia e Lirisé dhe pér rrjedhojé té ndryshimit té
vendimit nr. 404, daté 24.04.2023 té Komisionerit Shtetéror té Zgjedhjeve éshté edhe fakti se
aktualisht Shqipéria aplikon njé sistem té administrimit zgjedhor me kontroll té ndérsjellté nga
persona té eméruar apo té propozuar nga partité politike garuese. Ky parim éshté mishéruar né njé
séré nenesh té Kodit Zgjedhor shqiptar duke filluar nga neni 29 i cili pércakton pérbérjen e KZAZ-sé,
neni 36 i cili pércakton pérbérjen e KQV, nenet 95 e 96 té cilét pércaktojné procedurén pér ngritjen
e Grupeve té Numérimit té Votave (GNV) si dhe até té pércaktimit té partive qé propozojné anétaré
té GNV-ve dhe mé tej duke u rikonfirmuar edhe né ndryshimet e fundit té béra né vitin 2020 té nenit
183 i cili pércakton formimin kalimtar té organeve drejtuese dhe té administratés zgjedhore. Né kété
kuptim, ligjvénési né hartimin e Kodit Zgjedhor ka vlerésuar té réndésishém parimin e barazpeshés

shumicé-pakicé parlamentare.

2. Komisioneri Shtetéror i Zgjedhjeve né vendimin e tij nr. 404, daté 24.4.2023 duke vendosur
gé té pércaktohet me short ndérmjet Partisé sé Lirisé dhe Partisé pér Drejtési Integrim dhe Unitet
anétari i katért té grupeve té numérimit té votive, ka cénuar parimin e barazpeshés shumicé-pakicé.
Vendimi né fjalé nuk ka respektuar parimin e “barazisé sé arméve” (barazpeshimin politik né
pjesémarrje né cdo nivel) ndérmjet paléve politike pjesémarrése né zgjedhjet vendore té datés 14

maj 2023, parim i mishéruar gjérésisht né dispozitat e Kodit Zgjedhor.

3. Nga ana e Komisionerit né kété vendimmarrje nuk mund té mos ishte marré né konsideraté
fakti se Partia e Lirisé éshté parti udhéhegése e koalicionit zgjedhor “Bashké Fitojmé”, né pérbérje
té té cilit jané gjithashtu edhe parti té tjera politike aktive né jetén politikén té vendit. Me ané té
vendimit objekt ankimi, ky koalicion, megjithése éshté grupimi zgjedhor mé i madh dhe mé solid i
opozités né Shgipéri dhe njé nga 3 subjektet zgjedhore ge garojne né té 61 bashkité e vendit si pér
keshillat bashkiaké ashtu edhe pér kryetaret e bashkive, éshté privuar krejtésisht “de facto” nga
mundésia e pasjes s& numéruesve né Grupet e Numérimit té Votave, cka e vé kété subjekt zgjedhor

né pozita té disfavorshme dhe aspak té barabarta kundrejt subjekteve té tjera né kété garé

elektorale, subjekte gé pér mé tepér nuk garojne né té giitha njésité administrative té vendit.
Pérkatésisht dy subjektet politike PD dhe PDIU kané pérfituar anetaré - numérues né GNV, ndérkohé
gé kéto dy subjekte nuk kané nxjerré kandidaté pér Kryetaré Bashkie né té 61 Bashkite e vendit.
Subjekti zgjedhor PD garon zyrtarisht né 12 bashki me kandidaté pér kryetar bashkie, ndérkohé qé
subjekti PDIU garon vetém né 1 (njé) bashki nga 61 bashkité e vendit, pér Kryetar Bashkie. Pra me
ané té vendimit té KSHZ objekt i kétij ankimi, jané barazuar né té drejta subjekte te ndryshme dhe

me peshé elektorale dhe politike té ndryshme.

Anétari : Elvis Cefa

